ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵՈՎ ՆԱԽԱՏԵՍՎԱԾ ՀԱՏԿԱՑՈՒՄՆԵՐԻ ՀԱՇՎԻՆ ԱՂԵՏԻ ԳՈՏՈՒ ԲՆԱԿԱՎԱՅՐԵՐՈՒՄ ԵՐԿՐԱՇԱՐԺԻ ՀԵՏԵՎԱՆՔՈՎ ԱՆՕԹԵՎԱՆ ՄՆԱՑԱԾ ԸՆՏԱՆԻՔՆԵՐԻՆ ԲՆԱԿԱՐԱՆԱՅԻՆ ԱՊԱՀՈՎՄԱՆ ՊԵՏԱԿԱՆ ԱՋԱԿՑՈՒԹՅԱՆ ՏՐԱՄԱԴՐՄԱՆ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	
1. ՀՀ վարչապետի աշխատակազմ
	26.07.2024թ.

	
	N 02/11.2/25776-2024

	ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
1.Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Միևնույն ժամանակ, պարզաբանման անհրաժեշտություն ունի այն հարցը, թե արդյոք հնարավոր չէ ապահովել բարձրացված խնդրի լուծումը առանց Կառավարության որոշման ընդունման՝ գործող օրենսդրական կարգավորումների շրջանակներում:
	2.Հարկ է նշել, որ նախագիծը ներկայացվել է անհատական բնույթի իրավական ակտի տեսքով, մինչդեռ այն չի համապատասխանում «Նորմատիվ իրավական ակտերի մասին» օրենքի 2-րդ հոդվածով նախատեսված անհատական իրավական ակտի բնորոշմանը՝ հաշվի առնելով այն հանգամանքը, որ նախագծում ամրագրված են կարգին բնորոշ դրույթներ:
ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ 
ՏԱՐԱԾՔԱՅԻՆ ԶԱՐԳԱՑԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ
«Հայաստանի Հանրապետության 2024 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետեվանքով անօթեվան մնացած ընտանիքներին բնակարանային ապահովման պետական աջակցության տրամադրման մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.
1. Նախագծի 4-րդ կետի 6-րդ ենթակետով կարգավորվում են միայն N 1 հավելվածում նշված անձանց (ընտանիքներին) ուղղակի ֆինանսական աջակցության տրամադրման հետ կապված հարաբերությունները:
Այս առումով հայտնում ենք, որ լրացուցիչ քննարկման կարիք ունի Նախագծի 4-րդ կետի 6-րդ ենթակետով N 2 հավելվածում նշված անձանց (ընտանիքներին) ուղղակի ֆինանսական աջակցության տրամադրման հետ կապված հարաբերությունների մասով կարգավորում չնախատեսելու հանգամանքը:
2. Նախագծի 4-րդ կետի 7-րդ ենթակետով սահմանվում է, որ ֆինանսական աջակցությունը տրամադրվում է շահառուների կողմից զբաղեցված ոչ հիմնական շինությունը կամ ժամանակավոր կացարանը բնակությունից ազատելու և քանդելու պայմանով:
Այս պարագայում լրացուցիչ հստակեցման անհրաժեշտություն ունի, թե ի՞նչ միջոցներով և ի՞նչ ժամկետում են իրականացվելու շահառուների կողմից զբաղեցված ոչ հիմնական շինության կամ ժամանակավոր կացարանի քանդման աշխատանքները:


	1․ Ընդունվել է ի գիտություն։
Նախագծի նախաբանում համապատասխան լիազորող նորմերը նշված են։
2. Չի ընդունվել։
Նախագծով լուծվում է երկրաշարժի հետևանքով անօթևան մնացած կոնկրետ ընտանիքների բնակարանային խնդիրը, որի պատճառով այն ներկայացվել է անհատական բնույթի իրավական ակտի տեսքով։ Միաժամանակ, վերոգրյալի կապակցությամբ ՀՀ արդարադատության նախարարությունը առարկություններ չի ներկայացրել։












1. Ընդունվել է ի գիտություն։  
N 2 տեղեկանքով ներկայացված են ՀՀ Շիրակի մարզի շահառուները, որոնց բնակարանային խնդիրը լուծվելու է միայն բնակարանի գնման վկայագիր տրամադրելու միջոցով (ուղղակի ֆինանսական աջակցություն չի տրամադրվելու)։
2. Ընդունվել է ի գիտություն։
Ոչ հիմնական շինության կամ ժամանակավոր կացարանի քանդման աշխատանքները նախատեսվում է իրականացնել ՀՀ կառավարության 2009 թվականի նոյեմբերի 26-ի N 1402-Ն որոշման 2-րդ կետի 6-րդ ենթակետի դրույթների համաձայն բնակությունից ազատելու և քանդելու պայմանով՝ պահպանելով նույն կետի 5.1-ին և 5.2-րդ ենթակետերի պահանջները: Նախագծի 4-րդ կետը լրացվել է 7-րդ ենթակետով՝ համաձայն Քաղաքաշինության կոմիտեի առաջարկի։

	
2. ՀՀ ֆինանսների նախարարություն
	19.06.2024թ.

	
	N 01/34-2/12569-2024

	Ի պատասխան Ձեր 27.05.2024թ. թիվ ՆՄ/ԱՀ/17277-2024 գրության՝ կապված «Հայաստանի Հանրապետության 2024 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքներին բնակարանային ապահովման պետական աջակցության տրամադրման մասին» ՀՀ կառավարության որոշման նախագծի (այսուհետ` Նախագիծ) հետ, հայտնում ենք հետևյալը.
1. Առաջարկում ենք նախագծի նախաբանում հղում կատարել նաև ՀՀ Սահմանադրության 146-րդ հոդվածի 2-րդ և 4-րդ մասերին: 
1. Հաշվի առնելով, որ վերը նշված հարաբերությունների կարգավորումը գտնվում է դեռևս նախագծային փուլում՝ առաջարկում ենք նախագծի 4-րդ կետում նախատեսել ողջամիտ երկարաձգված ժամկետ:
1. Նախագծի 5-րդ կետի համաձայն ծրագրի շահառու ճանաչված, սակայն բնակարան ձեռք չբերած, մարզպետին դիմում չներկայացրած կամ վկայագրից հրաժարված կամ տրամադրվող ուղղակի ֆինանսական աջակցությունից հրաժարված անձինք կարող են օգտվել պետական աջակցությամբ իրականացվող բնակարանային ապահովման այլ ծրագրերի շրջանակներում բնակարանային պայմանների բարելավման իրավունքից:
Այս կապակցությամբ հայտնում ենք, որ պարզաբանված և ամրագրված չէ, թե որո՞նք են բնակարանային ապահովման այլ ծրագրերը, որոնցից կարող են օգտվել ծրագրի շահառուները, և առաջարկում ենք վերջիններս որոշակիացնել նշված կետում:		
	





1.Չի ընդունվել է։
Հիմք է ընդունվել «Հայաստանի Հանրապետության 2024 թվականի պետական բյուջեի մասին» օրենքի 9-րդ հոդվածի 21-րդ մասը։

2.Ընդունվել է։ Ժամկետը երկարաձգվել է մինչև օգոստոսի 20-ը:

3.Չի ընդունվել: 5-րդ կետը վերաբերում է բնակապահովման ոլորտում իրակացվող և իրականացվելիք հնարավոր ծրագրերին: Ուստի սպառիչ ցանկ թվարկել հնարավոր չէ։

	
3. ՀՀ արդարադատության նախարարություն
	31.05.2024թ.

	
	N01/27.1/21326-2024

	1. Նախագծի նախաբանում հղում է տրված «Հայաստանի Հանրապետության բյուջետային համակարգի մասին» օրենքի 1.2-րդ հոդվածի 10-րդ, 11-րդ և 12-րդ մասերին և «Սոցիալական աջակցության մասին» օրենքի 12-րդ հոդվածի 2-րդ մասի 4-րդ կետին, միչդեռ, մեր կարծիքով նախագծի անհրաժեշտությունը հիմնավորելու համար միայն վերոնշյալ օրենքների հոդվածին հղում տալը բավարար չէ, հաշվի առնել, որ նշված նորմերը նախագիծն ընդունելու լիազորող նորմեր չեն հանդիսանում: Ուստի անհրաժեշտ է նախագծի նախաբանը խմբագրել՝ նշելով օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	2.Նախագծի 8-րդ կետն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջները:

	1. Ընդունվել է մասնակի: Հաշվի առնելով ՀՀ ֆինանսների նախարարության առաջարկությունը՝ հղում է կատարվել նաև ՀՀ սահմանադրությաը:




2. Ընդունվել է։



	
4. ՀՀ տարածքային կառավարման և ենթակառուցվածքների նախարարություն
	07.06.2024թ.

	
	N ԳՍ/15.3/18392-2024

	   «Հայաստանի Հանրապետության 2024 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքներին բնակարանային ապահովման պետական աջակցության տրամադրման մասին» Հայաստանի Հանրապետության կառավարության որոշման նախագիծը քննարկվել է ՀՀ Շիրակի և Լոռու մարզպետների աշխատակազմերի հետ։
Քննարկման արդյունքներով առաջարկում ենք.
1.Նախագծի 1-ին կետից հանել «,որից համաձայն Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշման N 4 հավելվածով» նախադասությունը,
2.	նախագծի 4-րդ կետի 4-րդ ենթակետում նշվում է, որ ֆինանսական աջակցության չափի հաշվարկն իրականացվել է հիմք ընդունելով Կադաստրի կոմիտեի կողմից հրապարակված՝ 2023 թվականի սեպտեմբեր ամսվա ընթացքում ձևավորված շուկայական միջինացված գնի տվյալները։ Հաշվի առնելով, որ Կադաստրի կոմիտեի կողմից արդեն իսկ հրապարակվել է անշարժ գույքի շուկայի վերլուծությունը 2024 թվականի ապրիլ ամսվա դրությամբ՝ առաջարկում ենք հաշվարկների համար հիմք ընդունել այդ տվյալները,
3.	նախագծի 4-րդ կետի 6-րդ ենթակետում «մարզպետարան» բառը փոխարինել «մարզպետի աշխատակազմ» բառով,
4.	հավելված 1-ում շահառու ճանաչված ընտանիքների ցանկը ներկայացված է ընտանիքի անդամներով հանդերձ, իսկ հավելված 2-ում՝ նշվել է միայն ընտանիքի գլխավոր անդամը, առաջարկում ենք ցանկերը դարձնել միատեսակ,
5.	առաջարկում ենք քննարկել ժամկետները երկարաձգելու հնարավորությունը՝ հաշվի առնելով, որ նախագծով սահմանված ժամկետները բավականին կարճ են և հնարավոր է քաղաքացիները չհասցնեն։
Լոռու մարզպետի աշխատակազմ
Հարգելի պարոն Սանոսյան
    Ի պատասխան Ձեր՝ 29.05.2024թ. թիվ ԳՍ/15.3/17182-2024 գրության, հայտնում եմ, որ  Հայաստանի Հանրապետության 2024 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային ապահովման պետական աջակցության միջոցառումները հաստատելու մասին ՀՀ կառավարության որոշման նախագծի վերաբերյալ դիտողություններ կամ առաջարկություններ չկան:
Շիրակի մարզպետի աշխատակազմ
Հարգելի պարոն նախարար
Ի կատարումն 2024 թվականի մայիսի 29-ի Ձեր NԳՍ/15.3/17182-2024 հանձնարարականի՝ հայտնում ենք, որ «Հայաստանի Հանրապետության 2024 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքներին բնակարանային ապահովման պետական աջակցության տրամադրման մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան:

	






1.Ընդունվել է:



2. Չի ընդունվել: 2023 թ. սեպտեմբերի և 2024 թ. ապրիլի միջև բնակարանների շուկայական միջինացված գները էականորեն չեն տարբերվում: Բացի այդ, շահառուներից 38-ը գյուղական համայնքների բնակիչներ են, որտեղ անշարժ գույքի գների գնահատված և հրապարակված տվյալներ առկա չեն: Միաժամանակ, ՀՀ պետական բյուջեով նախատեսված գումարի հիմքում դրված է 2023 թ․ տվյալները։
3. Ընդունվել է:
4. Ընդունվել է: N 2 տեղեկանքը խմբագրվել է:
5. Չի ընդունվել: Համապատասխան գումարները հատկացվել են ՀՀ 2024 թ․ պետական բյուջեով։ 

	
5. Կադաստրի կոմիտե 
	05.06.2024թ.

	
	N ՍԹ/8914-2024

	   Ի պատասխան Ձեր 2024 թվականի մայիսի 27-ի N ՆՄ/ԱՀ/17277-2024 գրության՝ «Հայաստանի Հանրապետության 2024 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքներին բնակարանային ապահովման պետական աջակցության տրամադրման մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Հաշվի առնելով, որ Նախագծի հավելվածները կազմված են տարբեր ձևաչափերով, առաջարկում ենք դրանք համապատասխանեցնել միմյանց և N 2 հավելվածում ևս լրացնել բնակարան ստացող յուրաքանչյուր ընտանիքի անդամների անձնական տվյալները, ինչպես արված է N 1 հավելվածում:
	Ընդունվել է: N 2 տեղեկանքը խմբագրվել է:


	
6. Քաղաքաշինության կոմիտե 
	11.06.2024թ.

	
	N 01/13/7900-2024

	Կից ներկայացնում ենք «Հայաստանի Հանրապետության 2024 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային ապահովման պետական աջակցության միջոցառումները հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեի դիտարկումները և առաջարկությունները:
Միաժամանակ, առաջարկում ենք Նախագիծը համաձայնեցնել նաև ՀՀ Լոռու և Շիրակի մարզպետների աշխատակազմերի հետ:
1. Նախագծի 1-ին կետի 1-ին պարբերության մեջ «ծրագրի (այսուհետ՝ Ծրագիր) շահառու ճանաչված» բառերը փոխարինել «ծրագրի (այսուհետ՝ Ծրագիր) շրջանակներում բնակապահովման իրավունքը վերականգնած՝ 2022-2023 թվականների ընթացքում Ծրագրի շահառու ճանաչված» բառերով:
Նույն կետի 1-ին և 2-րդ ենթակետերում նշել, թե ըստ մարզերի քանի ընտանիքների բնակարանային խնդրի լուծման համար է տրամադրվում գումարը:
2. Նախագծի 1-ին կետի 1-ին և 2-րդ պարբերություններում «բնակարան (բնակելի տուն) ձեռք բերելու նպատակով ուղղակի ֆինանսական աջակցության» բառերը փոխարինել «բնակարանային պայմանների բարելավման նպատակով ուղղակի ֆինանսական աջակցության» բառերով, հիմք ընդունելով ՀՀ կառավարության 2021 թվականի հունիսի 17-ի N1006-Ն որոշման 6-րդ կետի 1-ին ենթակետը:
Ըստ այդմ, Նախագծում հստակեցնել (տարանջատել) բնակարանային պայմանների բարելավման նպատակով ուղղակի ֆինանսական աջակցության և բնակարանի գնման վկայագրի միջոցով բնակարան (բնակելի տուն) ձեռք բերելու նպատակով ֆինանսական աջակցության տրամադրման մասով կարգավորումները:
3.	Առաջարկվում է ընտանիքների ցուցակները չհաստատել ՀՀ կառավարության որոշմամբ՝ հաշվի առնելով, որ ընտանիքների անդամների անձնական տվյալները (օրինակ անձնագրային տվյալները) կարող են փոփոխվել, ինչից ելնելով անհրաժեշտ կլինի համապատասխան փոփոխություն կատարել ՀՀ կառավարության որոշման մեջ, որը լրացուցիչ ժամկետ կպահանջի և կարող է հանգեցնել սահմանված առանց այն էլ սուղ ժամկետում աջակցության միջոցով բնակարան ձեռք բերելու անհնարինության: Բացի այդ, ընտանիքների ցուցակներն արդեն իսկ հաստատված են ՀՀ քաղաքաշինության կոմիտեի նախագահի հրամանով:
Ըստ այդմ, առաջարկվում է Նախագծից հանել հավելվածներին կատարվող հղումները, իսկ ցուցակները Նախագծի փաթեթում ներառել որպես հաշվարկ-հիմնավորում:
Միևնույն ժամանակ, անհրաժեշտ է ՀՀ Շիրակի և Լոռու մարզերի մասով ցուցակները բերել նույն տեսքի (ՀՀ Լոռու մարզի դեպքում ընտանիքների ցուցակը ներկայացված է բացված ընտանիքների կազմով, մանրամասն հաշվարկներով, իսկ ՀՀ Շիրակի մարզի մասով՝ ավելի սեղմ տարբերակը):
4.	Նախագծի 4-րդ կետի 4-րդ ենթակետում նշված է, որ հիմք է ընդունվում 2023 թվականի սեպտեմբեր ամսվա ընթացքում ձևավորված շուկայական միջինացված գնի տվյալներն՝ այն պարագայում, երբ ՀՀ կադաստրի կոմիտեի կողմից արդեն հրապարակվել են 2024 թվականի ապրիլ ամսվա տվյալները: Դրանից ելնելով առաջարկում ենք լրամշակել նշված կետը և դրա հիման վրա վերանայել նաև ֆինանսական հաշվարկները:
5.	Նախագծի 6-րդ կետի 3-րդ ենթակետում «Հայաստանի Հանրապետության քաղաքաշինության կոմիտե» բառերը փոխարինել «Հայաստանի Հանրապետության աշխատանքի և սոցիալական հարցերի նախարարություն» բառերով, իսկ 7-րդ կետում «Հայաստանի Հանրապետության քաղաքաշինության կոմիտեի նախագահ» բառերը փոխարինել «Հայաստանի Հանրապետության աշխատանքի և սոցիալական հարցերի նախարար» բառերով, հաշվի առնելով, որ ծրագրի գլխադասային մարմին է հանդիսանում ՀՀ աշխատանքի և սոցիալական հարցերի նախարարությունը (ԲՍԿ՝ ՀՀ Լոռու և Շիրակի մարզպետարաններ):
Միաժամանակ, շահառուների բնակապահովման գործընթացի վերաբերյալ տեղեկացված լինելու նպատակով կարող է Նախագծի 6-րդ կետի 3-րդ ենթակետում և 7-րդ կետերում սահմանվել հաշվետվությունների պատճենները ՀՀ քաղաքաշինության կոմիտե ներկայացնելու պահանջ:
6. Նախագծով ամրագրել դրույթ, որով կսահմանվի, որ որոշմամբ նախատեսված ֆինանսական աջակցությունը տրամադրվում է շահառուների կողմից զբաղեցված ոչ հիմնական շինությունը կամ ժամանակավոր կացարանը ՀՀ կառավարության 2009 թվականի նոյեմբերի 26-ի N 1402-Ն որոշման 2-րդ կետի 6-րդ ենթակետի դրույթների համաձայն բնակությունից ազատելու և քանդելու պայմանով՝ պահպանելով նույն որոշման նույն կետի 5.1-ին և 5.2-րդ ենթակետերի պահանջները :

7.Միաժամանակ հայտնում ենք, որ Նախագծի ընդունումից հետո՝ աջակցության տրամադրման գործընթացի ժամանակ, անհրաժեշտ է նկատի ունենալ Նախագծի N2 հավելվածի 1-ին կետում ընդգրկված ընտանիքի (ՀՀ Շիրակի մարզ, գ.Ախուրյան, Վաղարշակ Մաթևոսյան) մասով ՀՀ քաղաքաշինության կոմիտեի նախագահի 2022 թվականի փետրվարի 17-ի N11-Ա հրամանի 2-րդ և 3-րդ կետերով նախատեսված կասեցումը և նախքան աջակցության տրամադրումը հավաստիանալ, որ կասեցումը վերացված է:

	





1. 
2. 
3. 1․ Ընդունվել է: Նախագիծը խմբագրվել է:




2.Ընդունվել է մասնակի: Բնակարանային պայմանների բարելավման նպատակով ուղղակի ֆինանսական աջակցության և բնակարանի գնման վկայագրի միջոցով բնակարան (բնակելի տուն) ձեռք բերելու նպատակով ֆինանսական աջակցության տրամադրման մասով կարգավորումները տարանջատելու անհրաժեշտությունը հիմնավորված չէ։
3․ Ընդունվել է : Նախագծի 4-րդ կետի 1-ին ենթակետը լրամշակվել է։




4. Չի ընդունվել: 2023 թ. սեպտեմբերի և 2024 թ. ապրիլի միջև բնակարանների շուկայական միջինացված գները էականորեն չեն տարբերվում: Բացի այդ, շահառուներից 38-ը գյուղական համայնքների բնակիչներ են, որտեղ անշարժ գույքի գների գնահատված և հրապարակված տվյալներ առկա չեն: Միաժամանակ, ՀՀ պետական բյուջեով նախատեսված գումարի հիմքում դրված է 2023 թ․ տվյալները։

5. Ընդունվել է մասնակի: Նախագծի 6-րդ կետի 3-րդ ենթակետը լրամշակվել է:Շահառուների ցուցակները հաստատվել են Քաղաքաշինության կոմիտեի նախագահի հրամաններով:





6. Ընդունվել է։ Նախագծի 4-րդ կետը լրացվել է 7-րդ ենթակետով։

